
Pou Piblikasyon Imedya: 23/02/2018 GOUVENE ANDREW M. CUOMO

GOUVENE CUOMO SIYEN LEJISLASYON POU LIVRE SOULAJMAN POU
REZIDAN PLATTSBURGH INONDASYON FOSE KITE KAY YO

Jodi a, Gouvéné Andrew M. Cuomo te siyen lejislasyon pou modifye lwa eta a ki an vige
a pou ofri asistans imedya bay rezidan Underwood Estates yo inondasyon te gravman
andomaje oswa kraze kay yo. Dapre pwogram eta ki an vige a, rezidan yo dwe posede
kay la ansanm ak téren kote yo ap viv la pou yo ka aplike pou finansman. Mezi sa pral
agrandi elijibilite a pou asire tout rezidan inondason an afekte nan Underwood Estates
nan Plattsburgh la yo, ki gen ladan sila yo ki posede kay men ki lwe téren an yo, elijib
pou yo aplike pou sipo finansye epi yo ka fé sa imedyatman.

“Underwood Estates te sibi domaj inimajinab akoz glas k ap anpile ak inondasyon ki rive
akoz de chanjman ekstrem nan tanperati yo ki kraze 70 kay ak fanmi ki oblije
demenaje”, Gouvéne Cuomo te deklare. “Lé m siyen mezi sa a, New York ap asire
fanmi yo retabli yo osi rapid posib epi k ap bay aksé a finansman esansyel rezidan yo
bezwen pou yo rekonstwi pi byen ak pi solid.”

Pwojé lwa sa (A.9814 / S.7714) modifye Pwogram Ranplasman Kay Mobil ak Kay Izine
an (Mobile and Manufactured Home Replacement Program), Renouvélman Kay ak
Kominote Eta New York la (New York State Homes and Community Renewal) ap jere a.
Aktyélman, pwogram lan selman disponib pou ranplase kay mobil oswa kay izine yo
pou moun ki posede kay yo ansanm ak teren yo. Mezi sa imedyatman agrandi pwogram
lan pou pémeét li sévi moun ki posede kay yo epi lwe teren nan Underwood Estates yo.
Amandman an ap elimine tou limit finansman 500,000 dola ki gen sou sibvansyon yo
bay yon aplikan elijib selibate ak egzijans ki mande pou kay yo konstwi ak fon yo gen
notasyon Energy Star la.

Mezi sa pral fé tou:

o Pémeét gouvénman lokal elijib yo oswa oganizasyon san bi likratif yo, ki
gen anpil eksperyans nan domeén lojman abodab yo, pou yo aplike pou
administre pwogram pou repare oswa ranplase kay mobil oswa kay izine
ki sibi anpil domaj akoz inondasyon glas ki te anpile sou Rivye Saranac la
ant 1e Desanm 2017 ak 31 Janvye 2018 la lakoz yo; epi

o Pémet aplikan ki elijib sa yo pou yo repare oswa ranplase kay mobil oswa
kay izine yo genyen ki sitye sou téeren met kay la posede oswa lwe.



Mwa Janvye a, Gouvéné Cuomo te lanse yon plan twa pati pou rekonstwi kominote kay
mobil Underwood Estates la nan Plattsburgh. Plan gen ladan fe vanse pwojé lwa yo
siyen vin lwa jodi a, k ap ofri jiska twa mwa asistans pou peye lwaye pou ede rezidan ki
oblije demenaje yo, epi akselere rekonstriksyon mi pwotektif ki andomaje sou
pwopriyete a.

Senaté Betty Little te di, “Mwen te pran yon angajman pou pote finansman yo bezwen
pou ede rezidan Plattsburgh yo reyoganize lavi yo, epi mwen fyé paske ansanm ak
Manm Asanble Jones ak Gouvene Cuomo, nou te pase yon pwojé lwa pou rann sa
posib. Le vwazen nou ak fanmi nou yo ap konfwonte difikilte, nou pase alaksyon pou
nou retire baryé ki anpeche yo jwenn finansman ak resous yo, epi ouvri pot pou nouvo
opotinite ak yon meye demen”.

Billy Jones, ki se Manm Asanble, te deklare, “Mwen kontan anpil paske nou pral
kapab ofri asistans rezidan Underwood Estates ki oblije demenaje yo byen bezwen. Se
te yon privilej pou nou travay ak oganizasyon lokal yo pou nou ofri éd tanpore pou sila
yo ki nan bezwen epi ak Majistra Read, Senaté Betty Little ak Gouvéené a pou nou
sekirize finansman éd imanite enpotan sa a. Lé nou mete resous disponib pou tout
rezidan Underwood Estates yo, nou pral responsibilize kominote nou an pou yo retabli
yo apre domaj inondasyon an yo, sa k ap pemet fanmi yo retounen lakay yo byen rapid.
Pandan n ap pran pwochén etap nan pwosesis sa, nou pral kontinye travay ak
fonksyone eta ak lokal yo pou yo jwenn solisyon vyab pou rezoud kriz inondasyon ki
ankou nan Plattsburgh, Hogansburg, ansanm ak Fort Covington an”.

